
Боныхъёд Gismeteo-йы бёрёггёнёнтём гёсгё, 20 январы нё уардзён. Уёлдёфы 
температурё – уазалы 9 градусёй – хъармы 5 градусы онг. 

Боны дёргъ — 09,30 Хурыскаст — 07,26
Хурныгуылд — 16,57

Валютёйы аргъ Доллар — 77,83
Евро — 90,54 12 +

АЛАГИРЫ РАЙОНЁЙ
Къамисы фыццаг ёмбырд

НЁ ИСТОРИЙЫ СЫФТЁ
Бёхджын ирон ёфсады хъайтартё

СПОРТИВОН ФИДИУЁГ
Армхёст

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Дзырды фарн
Ёргом ныхас 

хёлардзинад нё халы.

КЪУБАЛТЫ Алыксандр

 Ветерантён 

Курдиёттимё – 
фонды хайадмё

«Фыдыбёстё хъахъхъёнджытё»-йы фонды цё-
гатирыстойнаг хайадмё дыууё аз ёмё фондз мёй-
мё ёрхатыдысты 20 мин хаттёй фылдёр. Уыдонёй 
19 мин курдиатён рахастой раст уынаффётё, ин-
нётыл куыст цёуы.
Фонды бёрны сты сёр-

магонд ёфсёддон опе-
рацийы ветерантё, ар-
хайджытё, сё бинонтё, 
ёдёппётёй 5 мин адёй-
магёй фылдёр. Ацы ран 
сё бон у юридикон кон-
сультацитё райсын, хи 
сдзёбёх кёныны, низы 
фёстиуджытё аиуварс кё-
ныны фёдыл ёххуыс, до-

кументтё саразын, куыс-
ты бынёттё ссарын, цё-
рыны фадёттыл фёцалх 
уёвын ёмё ёндёр фарс-
татё алыг кёнын.
Уымёй уёлдай ма со-

циалон координатортё хо-
нынц алыхуызон культурон, 
спортивон, хиирхёфсён 
мадзёлтты бацархайын-
мё. Фонды кусы комком-

мё бастдзинады теле-
фон: 8(8672) 54-88-89, 
специалисттё зёрдиаг 
дзуапп ратдзысты ёппёт 
фарстытён. «Фыдыбёс-
тё хъахъхъёнджытё»-йы 
фонды цёгатирыстойнаг 
хайады кусджытё ёппёт 
гёнёнтёй бацархайдзыс-
ты сёрмагонд ёфсёддон 
операцийы архайджыты, 
ветеранты, сё бинонты 
лыггёнинаг фарстатыл.

«Фыдыбёстё 
хъахъхъёнджытё»-йы 

фонды цёгатирыстойнаг 
хайады пресс-службё

 Хицауады ёмбырд 

Сёйрагдёр – Беслёны 
цёрджытён баххуыс кёнын

РЦИ-Аланийы Хица-
уады радон ёрвылкъуы-
рион аппаратон ёмбырд 
амыдта республикёйы 
Сёргълёууёг Сергей 
МЕНЯЙЛО. Мини-
страдтё ёмё ведом-
ствёты разамонджытё, 
районты администраци-
ты сёргълёуджытимё 
ныхас кодта республи-
кёйы оперативон уавё-
римё баст фарстатыл.
Хицауады Сёрдары хё-

дивёг Томайты Ирбег йё 
доклады фехъусын кодта 
республикёйы оперативон 
уавёр.

– Ивгъуыд къуырийы 
дёргъы Цёгат Ирыстоны 
ёппёт сёрмагонд служ-
бётё дёр архайдтой ёр-
вылбоны цёттёдзинады 
уавёры. Цёгат Ирысто-
ны автоинспекцийы хъу-
сынгёнинагмё гёсгё, 
республикёйы фёндёг-
тыл ёрцыд 91 фёндаггон 
фыдбылызы. Хъыгдард дзы 
баййёфтой 19 адёйма-
джы. Республикёйы хёх-
хон районты тёссаг у 
зёйтё рацёуынёй. Боны-
хъёды аххосёгтём гёс-
гё, Арвыкомы фёндаг ёх-
гёд у уёзласён машинё-
тён. Транскамы фёндагыл 
ацёуыны бар ис авто-
транспорты ёппёт хуыз-
тён дёр. Республикёйы 
фёндёгтыл лёууы 2030 
транзитон уёзласён ма-
шинёйы, 1867 та – элек-
тронон рады. Уёрёсейы 
Федераци ёмё Гуырд-
зыстоны арёныл уёлдёр 
амынд рёстёгмё дыу-
уёрдём ахызтысты 10 мин 
автотранспортон иуёджы 
ёмё 32 мин адёймагёй 
фылдёр, – загъта Томайы-
фырт.
Республикёйы Мид-

хъуыддёгты министрады 
хъусынгёнинагмё гёсгё, 
регионы ёрцыд 170 фыд-
ракёнды, уыдонёй рар-
гом кёнын бантыст 107. 
Уымёй дарддёр, ёнё-
тёхёг аппараты сёсты-

тё ёрхаудысты Беслёны 
бирёфатерон хёдзарыл. 
Эвакуацигонд ёрцыдысты 
70 адёймаджы. Хъыгдард 
баййёфта хёдзары сёр.

– Мах хъуамё цёттё 
уём ахём ёнётёхёг ап-
паратты ёрбабырстмё. 
Ёппёт бёрнон оргён-
ты хёс у, фынёй кёнын 
ёфсёддоны хуызён, уё 
батинкёты бёттёнтё 
ёнёрайхалгёйё, – загъта 
регионы разамонёг.
Беслёны ёнёхё-

дзарёй чи баззад, уыцы 
адём рёстёгмё ёрбынат 
кодтой 6-ём скъолайы. 
Ёвёстиатёй цы къамис 
арёзт ёрцыд, уый ёр-
зылд 56 фатерыл ёмё 
сбёрёг кодта, ёнётё-
хёг аппараты сёстытё 
бирёфатерон хёдзарён 
цы зиан ёрхастой, уыдон 
аиуварс кёнынён 10 мил-
уан сомы бёрц кёй ба-
хъёудзён, уый.
Сергей Меняйло респуб-

ликёйы финансты минис-
тры хёстё рёстёгмё 
ёххёстгёнёг Оксанё 
Каровайён бахёс кодта 
тёккё абон ёхцайы фё-
рёзтё радих кёнын ёмё, 
Беслёны ёнётёхёг аппа-

раты сёстытёй хъыгдард 
цы хёдзар баййёфта, уый 
цёрджытён баххуыс кё-
нын, суанг хёдзары дзау-
майы онг. Республикёйы 
разамонёг бахёс кодта 
Рахизфарсы районы бы-
нёттон хиуынаффёйады 
администрацийы сёргъ-
лёууёг Мырыкаты Хъа-
зыбег ёмё Хицауады 
Сёрдары фыццаг хёдивёг 
Отарты Георгийён ёп-
пёт уыцы мадзёлттё дыу-
уё къуырийы ёмгъуыдмё 
баххёст кёнын.
Республикёйы Ёнён-

хъёлёджы уавёрты ми-
нистрады хъусынгёни-
нагмё гёсгё, чырыстон 
дины Донаргъуыды бё-
рёгбоны архайдтой 1300 
адёймаджы.

– Афёдзы райдайёнёй 
республикёйы эпидемио-
логон уавёр уыд нывыл. 
10 адёймагмё разынд 
коронавирусон инфек-
ци, – уый тыххёй аппа-
ратон ёмбырды фехъу-
сын кодта республикёйы 
«Роспотребнадзор»-ы ха-
йад.
РЦИ-Аланийы ахуырад 

ёмё наукёйы министр 
Алыбегты Эллёйы хъу-

сынгёнинагмё гёс-
гё, нё республикёйы 
ахуырадон уагдёттём 
дзурынц ёбёрёг фыд-
гёнджытё, рёмудзён 
ёрмёг дзы сёвёрдтой, 
зёгъгё. Мидхъуыддёг-
ты оргёнтё ёмё Ёнён-
хъёлёджы уавёрты ми-
нистрад аразынц ёппёт 
хъёугё оперативон ма-
дзёлттё.
Ёмбырды Сергей 

Меняйло республикёйы 
Цёрён у а т о н - к о мм у -
налон хёдзарад, артаг 
ёмё энергетикёйы ми-
нистрад ёмё Фёндаг-
гон хёдзарады коми-
теты сёрдар Солиты 
Тариэлён бафёдзёхс-
та хъармгёнён системё 
ёмё фёндёгты уавёр-
мё лёмбынёгдёр кёсын, 
уёлдайдёр та – бырынцъаг 
рёстёг. Цалцёггёни-
наг у Хъызлармё фёндаг 
дёр. Ноджы ма регионы 
разамонёг бафёдзёхс-
та, цёмёй республикё-
мё ёрбацёуёны ёвёрд 
ёрцёуой бёрёг нысан-
тё Уёрёсейы Федераци 
ёмё РЦИ-Аланийы тыры-
сатимё.

Дарддёр Сергей 
Меняйло фехъусын код-
та, февралы республи-
кёйы йё тыхы кёй ба-
цёудзён ёфсёддон-
патриотон хъомыладимё 
баст пилотон программё. 
Алы астёуккаг ахуырадон 
уагдон ёмё скъолайы 
дёр фёзындзён, ахуыр-
дзауты ёфсёддон-пат-
риотон хъомыладён 
дзуапп чи дётдзён, ахём 
уынаффёгёнёг. Регио-
ны разамонёджы ныхас-
мё гёсгё, уыцы бёрнон 
куыст кёндзысты сёрма-
гонд ёфсёддон опера-
цийы, программё «Ёх-
сарджын Ирыстон»-ы 
архайджытё.
Республикёйы Сёргъ-

лёууёг ма Хицауады 
ёмбырды фёсидт Дзёу-
джыхъёуы администра-
цийы сёрдар Милдзыхты 
Вячеслав ёмё районты 
разамонджытём, цёмёй 
ёвёстиатёй участочы 
пъёлицёйёгтён кусён 
бынаты бёстыхёйттё 
сбёрёг кёной.
Ёмбырды ныхас цыд 

ёндёр ахсджиаг фарста-
тыл дёр.

ХЪОЙБАЙТЫ Галинё

 Проект 

Зындгонд адёймёгты нывтё 
Цёгат Ирыстоны Сёргълёу-

уёг, политикон парти «Иу-
гонд Уёрёсе»-йы регионалон 
хайады нымёрдар Сергей 
МЕНЯЙЛОЙЫ фёндонёй нё 
республикё ёххёст кёны пат-
риотон проект «Хъёбатырты 
цёсгёмттё». 
Ивгъуыд азы дёргъы проект 

куыд ёххёст кодтой, «Иугонд 
Уёрёсе»-йён ёхсёнадон ёххуы-
сы штабы арёзт ёмбырды ар-
хайджытё ууыл ёрныхас кодтой. 

– Фарон нё бёстё сбёрёг 
кодта Фыдыбёстёйы Стыр хёсты 
Уёлахизы 80 азы юбилей. Ацы 
цау нын нё зёрдыл нё адёмы 
сгуыхтдзинады тыххёй хабар ёр-
лёууын кёны. Сергей Меняйлойы 
бардзырдмё гёсгё, ивгъуыд азы 
райдайёны ёххёст кёнын рай-
дыдтам патриотон проект «Хъё-
батырты цёсгёмттё». Бындурон 
цалцёгкёнынады программёмё 
хаст скъолаты раззаг къултыл фё-
зындысты Советон Цёдисы Хъё-
батыртё Остъаты Алексей ёмё 
Хъараты Алыксандры, Уёрёсейы 
Хъёбатыртё Александр Данило-
вы, Геннадий Трошевы, Александр 
Стыцинайы, Андрей Днепров-
скийы, национ хъёбатыр-сылгой-
маг Баситы Чабёханы, таурё-
гъон сгарёг Мамсыраты Хаджу-
мар ёмё ёндёрты нывтё. Ахуыр-
гёнёндётты къултыл кёй ныв-
тё конд ёрцёудзысты, скъолаты 

коллективтё сёхёдёг равзёрс-
той уыцы адёймёгты. Горётты 
ёмё хъёуты ёддаг уындмё ивд-
дзинёдтё хёсгёйё, мидисджын 
проект «Хъёбатырты цёсгёмт-
тё» патриотон хъомыладён ахъ-
аз кёны, – ёмбырды ныхас кён-
гёйё, загъта нё республикёйы 
Хицауады Сёрдары фыццаг хёди-
вёг Отарты Георги. 
Нё республикёйы Арёзтады 

министрад амынд проект ёххёст 
кёны политикон парти «Иугонд 
Уёрёсе» ёмё Ахуырады мини-

страды ёххуысёй. Партийы ре-
гионалон хайады нымёрдары 
хёдивёг Едзойты Марат куыд 
загъта, афтёмёй, проект ёххёст 
кёныны куысты бёрёггёнёнтём 
гёсгё, Цёгат Ирыстон бахастой 
бёстёйы хуыздёр регионты ном-
хыгъдмё. 

– Ацы ёнтыстдзинады тыххёй 
проекты ёппёт архайджытён: 
нывгёнджытён, скъолаты адми-
нистрацитё ёмё арёзтадон ку-
сёндёттён – бузныг зёгъын. Пат-
риотон хъомылад ёмё исто-

рион номарён бахъахъхъёны-
ны хъуыддаг нымад сты «Иугонд 
Уёрёсе»-йы адёмон програм-
мёйы ахсджиагдёр къабёзтыл. 
Ацы аз проект дарддёр ёнёмёнг 
ёххёст кёндзыстём. Нё зёр-
ды ис бындурон цалцёгкёнына-
ды программёмё хаст скъолаты 
раззаг къултыл афёдзы кёронмё 
зындгонд адёймёгты ноджыдёр 
ма дыууын ёхсёз нывы скёнын, 
– загъта Едзойы-фырт. 

САНАТЫ Альбинё

 Арфё – Цёгат Кавказы федералон зылды 
 16 азы фёдыл 

Цёгат Кавказы федералон зылды зынаргъ цёрджытё!
Зынаргъ ёмбёлттё!

Зёрдёбынёй уын 
арфё кёнын Цёгат Кав-
казы федералон зылды 
сарёзты 16 азимё!

2010 азы 19 январы 
Уёрёсейы Президент 
Владимир Путин рахаста 
бёстёйы хуссары ног 
федералон зылд саразы-
ны тыххёй уынаффё, йе 
сконды уыдысты фондз 
ёфсымёрон регионы фи-
дар культурон ёмё со-
циалон бастдзинёдтимё. 
Иумёйаг фёндонёй уы-
дысты алы адёймаджы 
ёмё паддзахады рёзти-
мё баст.

Абон, цыбыр историон ёмгъуыды фёстё, нё бон у фидарёй зёгъын, Цёгат 
Кавказ раззагдёр бынатмё кёй рахызт, уый. Рёзынц экономикон бёрёггё-
нёнтё, егъау ёхсёнадон ёмё инвестицион проекттё царды уагъд цёуынц, 
ног куысты бынёттё аразём, фёсивёды размёцыдён фадёттё ис.
Туристон инфраструктурё хуыздёргёнгё цёуы, нё зындгонд курорттён уый 

фёрцы фёзынд дарддёры райрёзты фадат, кавказаг уазёгуарзондзинадён 
милуангай адёймёгтё аргъ кёнынц. 
Уёрёсейы Президент Владимир Путины, федералон хицауады ёххуысы руа-

джы, регионты цёрджыты куыстуарзондзинад ёмё патриотизмы фёрцы дард-
дёр дёр ёххёст кёндзыстём ёппётуёрёсеон ёмё зылды стратегион ны-
сантё, сёрмагонд ёфсёддон операцийы хёстё чи ёххёст кёны, нё уыцы 
хёстонтён ёххуыс кёндзыстём.
Иумё нё къухы ног ёнтыстытё, уёлахизтё кёй бафтдзён, уый мё фидарёй 

уырны. Цёгат Кавказ чи уарзы, йё фидён кёй ёндавы, уыдонён мё зёрдё 
зёгъы ёнёниздзинад, амонд, хорздзинёдтё ёмё ёнтыстытё!

Юрий ЧАЙКА,
Уёрёсейы Президенты Ёххёстбарджын минёвар

 Цёгат Кавказы федералон зылды

 Фыссынц «Рёстдзинад»-мё 

Ног азы лёвар...
Скъола каст куы фё-

дён, уёд дарддёр ахуыр-
мё ацыдтён Цхинвалы 
техникумы агрохимийы 
курсытём. Ёхсёрдёс азы 
мыл цыд, тёхуды ёмё 
уёд лёгмё цас тых, цас 
хъару вёййы. Гаглойтёй 
мын иу ёмбал уыд, уый 
дёр мёнау сидзёр лёп-
пу, йе ‘фсымёр вагзалы 
цёмёйдёр куыста ёмё 
нын-иу мёй иу хатт – 
дыууё хатты вагон ёвдё-
лон кёнынмё ратта. 
Иу вагон равдёлон кён 

ёмё 100 сомы дёхи. Уый 
фёстё-иу самбойё тре-
нировкётём секцимё 
цыдыстём. Советон рёс-
тёджы канд дёсныйад 
райсыныл нё архайдтам, 
уымёй уёлдай ма ахуыр 
кодтам машинётыл, трак-
тортыл, уыди нём фер-
мё дёр – хъомтё, хуы-
тё, кёрчытё, тёрхъустё. 
Фылдёр сём кастысты, 
ветеринарыл чи ахуыр код-
та, уыдон. Фёлё-иу мах-
мё дёр хатт рад ёрхауд. 
Уёд дыккаг курсы уыд-

тён. Мё рад уыд ног азы 
размё бон – 31 декабры 
– дыууё чызджы ёмё 
дыууё лёппуйё. Чызджы-
тё хъомтё ёрдыгътой, 
мах та сём базылдыстём. 
Уёдмё нё радгёс Са-
нахъоты Ростом дёр ёр-

цыд, бонёй машинётыл 
ахуыр кодта, изёрёй та-
иу радгёс уыд, ёрхаста 
нын адджинёгтё, аргёвс-
та нын тёрхъус. Чызджыты 
хёдзармё ауагътам ёмё 
нёхёдёг абадтыстём, 
изёрёй рацыдыстём, ме 
’мбал уым ёввахс царди 
ёмё сёхимё ацыд, ёз та 
ёмдзёрёнмё рацыдтён. 
Уыцы ёхсёв дзы мён 

йеддёмё ничи уыд, иу-
уылдёр хъёутём ацы-
дысты. Уымёй размё жур-
налы бакастён, ног азы 
ёхсёвы, дам, дё дза-
быртё къёсёры ёдде 
куы ныууадзай, уёд, дам, 
дын дзы сёумёрайсом 
ног азы лёвар уыдзён. 
Ёз дёр мё батинкётё 
къёсёры ёдде сёвёрд-
тон ёмё бафынёй дён. 
Сёумёрайсом рауад-
тён мё лёвармё, фёлё 
цёй лёвар, батинкётёй 
иу уым нал уыд. Бирё йё 
фёцагуырдтон, фёлё 
йё нал ссардтон, ёвёц-
цёгён ёй искёй куыдз 
ахаста, ёндёр иу дзабыр 
кёй бахъуыд.
Ныр цы кёнон, Ленингор-

мё мын ёнё цёугё нёй. 
Ёнёуи дёр мё дзабыртё 
ёлхёнын хъуыд ёмё мын 
кёд мё мад балхёдтаид, 
ёндёр чи? Уёд мё сёры 

иу хъуыды ёрцыд, мё иу 
къахыл батинкё скодтон, 
иннёйы бинтёй стыхтон 
ёмё йыл хёдзарон дза-
быр скодтон. Дзабыр дёр 
къахмё тынг бабастон, 
цёмёй мын ёнцондёр 
уыдаид цёуын. Мё ных 
сарёзтон автостанцёмё, 
кёд-иу зонгётёй искёй 
ауыдтон, уёд-иу къуылых 
цёуын райдыдтон. 
Схызтён автобусмё, 

адём дзы бирё нё уыди 
ёмё шофыры фарсмё 
ёрбадтён, шофыр мын 
хорз зонгё уыд, Гуырцъы-
ты лёппу. Уайтагъддёр 
мё афарста, цы кодтай, 
зёгъгё, ёмё йын загъ-
тон, тренировкёты мё 
къах ныццавтон. Уазёлт-
ты, дам,  дёхи хъарм дар, 
зёгъгё, мём сдзырдта
Ленингорёй нёхимё 

бирё цёуын нё хъуыд, 
уайтагъддёр бахёццё 
дён хёдзармё, бацин 
мыл кодтой мё хотё, ме 
’фсымёр, фёлё мё мё 
мад ауыдта ёмё мыл 
фёхъёр кодта, цы код-
тай, зёгъгё. Ёз загътон, 
мё къах тренировкёты 
ныццавтон. «Ёз дё ахуыр-
мё арвыстон, хъёбысёй 
хёцынмё нё, фёлё», –
сдзырдта та нё мад. Уыцы 
хъёлёбайы рёстёг нын 

чидёр нё дуар ёрбахос-
та, мё хо дуар бакодта. 
Кёсын, ёмё мё мады 
‘фсымёр йё миттё цёгъ-
ды къёсёрыл. Тынг ыл ба-
цин кодтам. 
Кёд ёгомыг уыд, уёд-

дёр ын мё мад йе ’взаг 
хорз зыдта. Мады ‘фсы-
мёр мёнмё къухёй аца-
мыдта ёмё йын ёй мё 
мад бамбёрста. Тбилисы 
куыста хуыйёгёй фабри-
кёйы, фёлё хёдзары 
дёр хуыдта. 
Иу цъус куы аулёфыд 

нё уазёг, уёд йё хызын 
байгом кодта ёмё нын 
лёвёрттё байуёрста. 
Йёхи хуыд  хъарм батин-
кётё ёрбаппёрста мён-
мё, уайтагъддёр сё акод-
тон ёмё гёппытё кёнын 
райдыдтон. Мё мад мём 
кёсы ёмё дзуры: «Афтё 
нё загътай, мё къах рис-
сы». О, фёлё мын дохтыр 
загъта, тагъд, дам, дын 
адзёбёх уыдзён, – 
сдзырдтон ём ёз.

 Фёлё мё мады нё ба-
уырныдта ёмё сын хабар, 
куыд уыд, афтё  радзырд-
тон ёмё мыл бирё фё-
худтысты. Ахём рауад мё 
ног азы лёвар…

ДЗЕБЫСАТЫ Георги,
Джызёлы цёрёг

 Барад 

Хистёркъласонтимё фембёлд 
Барадхёлдтытёй ёна-

хъомты бахизыны фёдыл 
иудадзыгон куыст ёххёст 
кёнгёйё, нё республи-
кёйы Мидхъуыддёгты 
министрады кусджытё 
ёмё амынд ведомствёйы 
Ёхсёнадон советы уёнг-
тён уыд къорд фембёлды 
Дзёуджыхъёуы Советон 
Цёдисы Хъёбатыр Остъа-
ты Алексейы номыл 25-ём 
астёуккаг скъолайы хис-
тёркъласонтимё. 

Алы адёймагмё дёр 
закъон ёххёст кёныны 
хъуыддаджы бёрнондзи-
над кёй хауы (уёлдайдёр 
та – нымёцон техникёйы 
заман), фёсивёды раз 
ныхас кёнгёйё, Ёхсёна-
дон советы уёнг Кодзыр-
ты Ян уый бафиппайдта. 

– Интернеты мыхуыргонд 
хабёртты аххосёй сайд 
цёмёй ма фёуат, уый тых-
хёй ацы хабёртты ёцёг-
дзинад ёмё мёнгдзинад 
ёмбёлы бёлвырд кёнын. 
Тёссагдзинад афоныл цё-
мёй рахатат, ам уый тых-
хёй ныхас кёнём, – загъ-
та Кодзыры-фырт. 
Адёймагмё экстремиз-

мы ёмё террористон ар-
хайды тыххёй бёрнондзи-
над кёй хауы, пъёлицёйы 
хистёр лейтенант Алек-
сандр Адамов скъоладза-
утён уый бамбарын кодта. 
Интернеты фёрцы цёст-

фёлдахджытё адёмён 
ёнёзакъон организациты 

уёнгтё суёвыны фён-
дон дёр кёй бахёссынц, 
амынд министрады экс-
тремизмы ныхмё архайды 
центры хайады хицауы хё-
дивёг, пъёлицёйы дёл-
булкъон Виктория Му-
рашко хистёркъласонтён 
уый тыххёй хабар фехъу-

сын кодта. Хинёйдзаг хъу-
сынгёнинёгтёй хи хъахъ-
хъёнын кёй ёмбёлы, 
ёнахъомтён уый тыххёй 
хабёрттё радзырдтой. 

РЦИ-Аланийы 
Мидхъуыддёгты 

министрады 
пресс-службё

 Хъёууон хёдзарад 

Кусджыты цёттё кёнынён 
Ацы аз Цёгат Ирыс-

тон агропромышленнон 
комплексён кусджыты 
цёттё кёныны хъуыдда-
гён радих кёндзён 48,4 
милуан сомы. 

Фарон ёххёст кёнын 
кёй райдыдтой, амынд 
куыст цёуы национ проект 
«Хойраджы ёдасдзинадён 
технологон ифтонгад»-
мё хауёг ахём регио-
налон проект «Агропро-
мышленнон комплексы 
кусджытё»-мё гёсгё.
Национ проект куыд 

амоны, афтё ивгъуыд аз 
регионы авд агротехно-
логон къласы ифтонггонд 
ёрцыдысты нырыккон 
кусёнгёрзтёй. Ацы аз 
ноджыдёр ма авд къла-
сы техникон уагёй сиф-
тонг кёндзысты (ацы 
хъуыддагён радих кодтой 
31,5 милуан сомы, базза-
йёг фёрёзтё та бахардз 
кёндзысты амынд кълёс-
ты кусёг ахуыргёнджы-
тён разёнгардгёнёг 
фиддонтыл). 

– Ныридёгён нё рес-

публикёйы сарёзтам 
дыууын ёхсёз агротех-
нологон къласы. Национ 
проект «Хойраджы ёдасд-
зинадён технологон 
ифтонгад»-ы хёс у агра-
рон дёсныйёдты бёл-

лиццагдзинад фёуёлдёр 
кёнын, аграрон къабазмё 
курдиатджын фёсивёд 
ёрбахонын ёмё фидё-
ны дёсны специалистты 
цёттё кёнынён фадёт-
тё саразын, – зёгъы ре-

гионы хъёууон хёдзара-
ды министр  Къусраты 
Алан.

 РЦИ-Аланийы 
Хъёууон хёдзарады 

министрады пресс-службё

 Ёнёниздзинад  

Паддзахадон 
стоматологон бынёттё

Республикёйы ёнё-
низдзинад хъахъхъё-
нынады министр 
МЫТЦЫТЫ Астаны ны-
хасёй Цёгат Ирыстоны 
скусдзысты паддзахадон 
73 стоматологон бынаты. 
Уыдонёй 9 уыдзысты 
сывёллёттён, утёппёт 
стоматологон бынёттё 
цёрджыты дёндёгты 
низтыл аххёсдзысты.

Министр куыд фёбё-
рёг кодта, афтёмёй бав-
налдзысты  рынчындётты, 
поликлиникёты, амбула-
ториты дёндёгты низтё 
дзёбёхгёнён бынёттё 
аразынмё. Паддзаха-
дон стоматологон ёххуы-
сы хуызтё дёр ёрхаста 
Мытцыйы-фырт. «Паддза-
хадон зёрдёдарёнты 
ёмё Ёнёмёнг медици-
нон фё-дзёхстады фонды 
программётём гёсгё, 
ёххуыс кёндзыстём те-
рапевтон ёмё хирургон 
низтё дзёбёх кёнынёй. 
Хъыгагён, протезтё ёвё-
рыны фадат федералон 
ёмвёзады фидаргонд 
не ‘рцыд. Фёлё паддза-
хадон зёрдёдарёнты 
прог-раммё алы аз дёр 
ивд цёуы. Чи зоны, тагъд 
рёстёджы ортопедийы 
ёмё ортодонтийы ёх-
хуысы фадёттё дёр прог-
раммёйы фёзындзыс-
ты, Ёнёмёнг медици-

нон фёдзёхстады фонды 
руаджы адёммё хёццё 
кёндзысты», – загъта РЦИ-
Аланийы Ёнёниздзинад 
хъахъхъёнынады министр.
Паддзахадон стоматоло-

гон поликлиникётё хъёу-
гё кадртёй  ифтонг уы-
дзысты. «Дыууё-ёртё азы 
размё мах уёрёсейаг 
уёлдёр ахуыргёнёндёт-
ты ординатурётём арвыс-
там Медакадемийы ра-
уагъдонты. Ныр ёрыз-
дёхтысты фёстёмё, 

кадртёхъуаг не стём, 
73 стоматологон бынаты 
ёнёмёнг скусдзысты», – 
фёбёрёг кодта министр. 
Лёвар медицинон ёххуыс 
цёгатирыстойнёгтё ис-
дзысты Ёнёмёнг меди-
цинон фёдзёхстады по-
листы руаджы.
Мытцыты Астан куыд 

загъта, афтёмёй фёрёз-
тё фаг уыдзысты, нырмё 
уал хицён адёймёгты сто-
матологон кусёндёттёй 
фёрёзтё систой ёмё сё 

паддзахадон стоматологи-
тён раттой. РЦИ-Аланийы 
Сёргълёууёг Сергей Ме-
няйло куыд бафёдзёхс-
та, афтёмёй Ёнёниз-
дзинад хъахъхъёнынады 
министрад хъуамё дзё-
бёхгёнёндётты байгом 
кёна паддзахадон стома-
тологон бынёттё.

Ёнёниздзинад 
хъахъхъёнынады 

министрады 
пресс-службё

 Наукё 

Ботаникон цёхёрадоны ног уагёвёрд
Дзёуджыхъёуы Хёххон пад-

дзахадон аграрон университеты 
ботаникон цёхёрадонён радтой 
федералон уагёвёрд. 
Зайёгойты 148 хуызы кём 

ис, ахуыргёнёндоны коллек-

тив уыцы амынд цёхёрадоны 
ёххёст кёны наукон-иртасён 
куыст. 1968 азы бындур кё-
мён сёвёрдтой, уыцы цёхё-
радоны ис ахём зайёгойтё: 
Нордманы соцъи, тсуга, пла-
тикладус, лориодендрон ёмё 
ёндёртё. Объекты фёрцы 
ахуыргёнджытё ёмё студенттё 

рахатынц ботаникёйы, биотех-
нологи ёмё хъёды хёдзарады 
лыстёг фёзилёнтё. 
Уёрёсейы ботаникон цёхё-

радётты иугонд системёмё ха-
уёг агроуниверситеты ботаникон 

цёхёрадон 2008 азы бахастой 
зайёгойты хъахъхъёнынады 
фёдыл ботаникон цёхёрадёт-
ты дунеон программёмё, ныр 
та бёстёйы Хицауады Сёрдар 
Михаил Мишустины бардзырдмё 
гёсгё, объектён радтой феде-
ралон уагёвёрд. 
Проректор Абайты Аланы ра-

замындёй университеты наукон 
хайад бацёттё кодта кёнгё ин-
теллекты технологитёй  пайда-
кёнынадимё ботаникон цёхё-
радоны райрёзты программё. 
Объекты коллекцитён нымёцон 

номхыгъдтё сараздзысты. Ног 
уагёвёрды фёрцы агроунивер-
ситеты коллективён уыдзён 
ботаникон цёхёрадоны дард-
дёры рёзтён ахъаз кёныны 
фадат. 

 ХАМИХЪОТЫ Сабинё, 
ЦИПУ-йы студенткё

 Алагиры районёй 

Къамисы фыццаг ёмбырд
Ёрёджы Алагиры районы скод-

той ногарёзт территорион ёвза-
рён къамисы фыццаг организа-
цион ёмбырд. 
Ёмбырд гом кёнгёйё, къами-

сы сёрдар Габеты Зёлинё загъ-
та: 

– Территорион къамисы уёнг-
ты номхыгъдтём кёй бахастой, 
уыцы адёмён арфё кёнын. 
Мё зёрдё уын ёнёлаз куыст 
зёгъы. Районы территорийыл 
алыхуызон ёмвёзады ёвзёрс-
тытём цёттё кёнын ёмё сё 
аразыны фёдыл къамисмё стыр 
бёрнондзинад хауы. 
Ёмбырды архайджытё ёрны-

хас кодтой организацион фарс-
татыл. Сусёг хъёлёскёнына-
ды фёрцы Къалаты Беллёйы 

равзёрстой къамисы сёрдары 
хёдивёгёй, Хацъёты Еленёйы 
та – къамисы нымёрдарёй. 

– Нё хёс  у фидёны ёв-
зёрстытём нёхи биноныг ба-
цёттё кёнын. Къамисы ёппёт 
уёнгты ёнёкъуыхцы куысты 
фёрцы ёвзёрстытё закъон-
ёвёрынадмё гёсгё, ёнёкъуы-
лымпыйё кёй ацёудзысты, уый 
мё уырны, – загъта Габеты Зё-
линё.
Алагиры районы территори-

йыл ёппёт ёвзарён кампа-
ни ёнёлазёй ацёудзён ёви 
нё, уый аразгё уыдзён ёв-
зарён къамисы ахадгё куыс-
тёй. 

САУТЁТЫ Тамилё

   Нё историйы сыфтё  

Георгийы дзуары ёххёст кавалертё – 
Бёхджын ирон ёфсады хъайтартё

Тагъд рёстёг ёппёт дуне дёр бёрёг кёндзён, сёдё азы раз-
мё Фыццаг дунеон хёст кёй фёци, уыцы ахсджиаг историон 
цау. Азтё йыл кёд рацыд, уёддёр, Фыдыбёстё знёгтёй уёд 
чи бахъахъхъёдта, уыцы хъайтартён абон дёр ма аккаг аргъгонд 
не ‘рцыд. Ёмё, чысыл адёмыхаттёй уыцы хёсты уёлдай хъёба-
тырдзинад чи равдыста ёмё уёлдай тынгдёр чи фесгуыхт, ууыл 
ныхас цёуы абон дёр ма. 
Ирон адём нымёцёй бирё ни-

куы уыдысты, фёлё уый хыгъд 
алкёддёр – раздёр дёр ёмё 
ныр дёр – уыдысты ёмё сты 
Фыдыбёстё хъахъхъёнджыты 
фыццаг рёнхъыты. Сё хъёбатыр-
дзинадыл адём кодтой зарджы-
тё. Фёлё се сгуыхтдзинады кой, 
куыд хёцыдысты ёмё Райгуырён 
бёстёйы сёраппонд сё цард 
куыд лёвёрдтой, уыцы бёс-
тон хабёрттён абон, хъыгагён, 
фехъусён нёй. Бирётё сё зонгё 
дёр нё кёнынц. 
Ацы ёрмёджы ёрымысдзыс-

тём Бёхджын ирон дивизионы 
(фёстёдёр ссис полкъ ёмё кад 
ёмё намысимё ацыд Фыццаг 
дунеон хёсты фёндёгтыл) чи 
службё кодта, нё уыцы ёмзёх-
хонты. Бёрёг куыд у, афтёмёй 
Ирон дивизион фыццаг хатт арёзт 
ёрцыд 1877-1878 уырыссаг-тур-
каг хёсты азты ёмё уыд Терчы 
хёххон-бёхджын полчъы сконды. 
Хъёбатырдзинад ёмё лёгдзинад 
равдисгёйё, ирон хёстонтё бас-
гуыхтысты, ёмё уый тыххёй Ирон 
дивизионён лёвёрд ёрцыд Геор-
гийы тырыса. 
Хёст куы фёци, уёд полкъ 

ныххёлиу кодтой. Уыцы хъуыддаг 
ирон адёмён уыд тынг зын, ёмё 
сё минёвёрттё Уёрёсейы пад-
дзахмё цалдёр хатты курёг ацы-
дысты, цёмёй йё сног кёной. 
Афтёмёй, 1890 азы Бёхджын 
ирон дивизион ногёй арёзт ёр-
цыд. Йё командёгёнёг ссис бул-
къон А.Э. фон Крузенштерн.

1899 азы 3 ноябры Дзёуджы-
хъёуы кадджын уавёры дивизи-
онён лёвёрд ёрцыд штандарт. 
Уыцы бон дивизионы командё-
гёнёг булкъон М.А.Лыщинский 
бафыста бардзырд, ёмё дзы уыд 
ахём ныхёстё: «Штандартыл ис 
Сыгъдёг Георгийы сурёт, ёмё 
нын алкёддёр ёххуысгёнёг уёд 
ёмё нё зёрдыл лёууын кёнёд, 
Хуыцау немё кёй ис ёмё нё ди-
визионыл алкёддёр иузёрдион 
уёвыныл ард кёй бахордтам». 
Фёстёдёр азты дивизио-

ны командёгёнджытё уыдыс-
ты булкъонтё Г.Г.Ткаченко, 
В.Д.Сердаковский, Н.Н.фон дер 
Нонне, А.А.Яхонтов. Фыццаг дуне-
он хёсты райдайёны та дивизи-
оны сёргъы уыд булкъон Сафар-
бей Мальсагов. Уыцы рёстёг 
дивизион ёрбынат кодта Стъа-
раполы ёмё уыд Хъазахъхъёгты 
кавказаг 3-аг дивизийы сконды. 
Бёхджын ёфсады службёгён-
джытё се ‘ппёт дёр уыдысты 
ирёттё, афицертё та уыдысты 
алы адёмыхёттыты минёвёрт-
тё. Ёфсёддон алы дёсныйёдты 
службёгёнджытён (сапертён, 
пулеметёй ёхсджытён, бастдзи-
нады кусджытён) та сё тёккё 
фылдёр уыдысты теркаг хъазахъ-
хъёгтё. 
Фыццаг дунеон хёст куыддёр 

райдыдта, афтё йём 1914 азы 
июлы Бёхджын ирон дивизион ёр-
выст ёрцыд. Августы фыццаг бон-
ты ирётты ёфсад ахызт Австрийы 
арёнты сёрты. 1914 азы 13 ёмё 
14 августы 3-аг ёфсад (йё скон-
ды уыд Хъазахъхъёгты кавказаг 
дивизи дёр) знаджы цалдёр дё-
рёнгёнён цёфы ныккодта, ёмё 
уый фёфёстёмё. Ирон дивизион 
ёй иннё бёхджын ёфсёдтимё 
асырдта, афтёмёй знагёй 10 мин 
адёймаджы уацары райстой ёмё 
дзы байстой 60 сармадзаны.
Фёстёдёр мёйты Ирон диви-

зион хёцыд Галици ёмё Карпат-
ты хохрёбын. Уырыссаг ёфсады 
уыцы рёстёг фёстёмё цёуын 
бахъуыд, ёмё сын ирон бёхджын 
ёфсёдтё сё чъылдым знагёй 
хъахъхъёдтой, хъёбатырёй хё-
цыдысты, ёмё сын уый тыххёй 
уёлдёр командёкёнынад арёх 
лёвёрдта Арфёйы гёххёттытё. 
Ирон дивизионы раздёрау дыу-
уёсёдё хёстонёй фылдёр нё 
уыд. Афтёмёй та, Фыдыбёстё-
йён балёггад кёнын ёмё 
хёстон службёмё бацёуын 
ирёттёй кёй фёндыд, уыдон уы-
дысты фагёй фылдёр. 
Цалдёр хатты ирон адёмы 

минёвёрттё, сё сёргъы – от-
ставкёйы инёлартё Борыхъуа-
ты Алыксандр, Гайттаты Иссё 
ёмё иннё зындгонд адёймёгтё, 
уырыссаг паддзахмё курёг цы-
дысты, цёмёй дивизионёй полкъ 
саразой. Паддзах Никъала уыцы 
курдиатён разыйы дзуапп ратта. 
Афтёмёй, 1915 азы фёззёджы 
дивизион фронтёй ракодтой, го-
рёт Слуцкёй Бобруйскыл ацыд 
ёмё Армавирмё ёрхёццё. 
Ног уагёвёрдмё гёсгё Бёх-

джын ирон полчъы хъуамё уы-
даид 22 афицеры, 3 дохтыры, 1 
чиновник, 868 рёнхъоны ёмё 83 
ёнёрёнхъоны (ома, бёхылбад-
джытё), ёдёппёт – 977 адёй-
маджы. 1877-1878 азты, уырыс-
саг-туркаг хёсты рёстёг, Ирон 
дивизионён йе сгуыхтдзинёдты 
тыххёй лёвёрд ёрцыд Георгийы 
тырыса. Полкъ арёзт цалынмё не 
‘рцыд, уёдмё тырыса уыд Терчы 

облёсты хицауы цёрён галуаны. 
Полкъ куыддёр сарёзтой, афтё 
йын йё тырыса дёр алёвёрдтой. 
Фронтмё фёстёмё ёрыздёх-

гёйё, Бёхджын ирон полкъ ногёй 
бацыд Хъазахъхъёгты кавказаг 
дивизимё, баиу дзы Дагестай-
наг фыццаг бёхджын полкъимё, 
ёмё иумё сарёзтой дыккаг бри-
гад. Дивизи Буковинёйё ёрвыст 
ёрцыд Полесьемё, ёмё йё уым 
баиу кодтой инёлар Гилленшмид-
ты бёхты цыппёрём корпусимё.

1916 азы сёрды райдыдта Хус-
сар-Ныгуылёйнаг фронты раз-
мёбырст. Бёхджын авд дивизийы 
ныссагъдысты Полесьейы цъыф-
дзаст рётты, ёмё, цыма рохуаты 
баззадысты, афтё рауад. Фёлё 
бынтон нё: сё рёстёг ралёууыд, 
ёмё уыдон дёр размё абырстой 
ёмё Галузи, Маневичи ёмё Вол-
чецкы бынмё хёстыты гермайнаг 
ёфсёдты ныппырх кодтой. 

1917 азы сёрды уырыссаг ёф-
сад размё цёуын райдыдта. Уыцы 
хёстон цауты хъёбатырёй ар-
хайдта Хъазахъхъёгты ёртыккаг 

кавказаг дивизи. Большевикты 
пропагандёйы ‘руаджы уырыссаг 
ёфсад хёлиу кёнын кёд рай-
дыдта, уёддёр Ирон полкъ, йё 
сёргъы – булкъон Хетёгкаты Ва-
сили, афтёмёй, уёддёр ма уыд 
хёцынхъом. Уымё гёсгё сын лё-
вёрдтой амёй-ай зындёр ёмё 
бёрнондёр ёфсёддон хёстё.  

1917 азы июлы горёт Мона-
стержискомё хёстёг тохы фё-
мард сты булкъон Хетёгкаты 
Васили ёмё бёхылбадджытёй 
бирётё. Уёд Ирон полчъы сёргъы 
ёрлёууыд старшина Занкъис-
ты Петр ёмё йын разамынд 
лёвёрдта 1917 азы сентябрмё, 
цалынмё нё ёррынчын, уёдмё. 
Уый фёстё полкъён командё-
гёнёг ссис дёлбулкъон Дзугаты 
Хадзымуссё. 
Фыццаг дунеон хёсты рёстёг 

Ирон полчъы бёхылбадджытёй 
бирётён сё хъёбатырдзинад 
ёмё лёгдзинады тыххёй лё-
вёрд ёрцыд Георгийы дзуар. Чи 
уыдысты уыдон? Раздёр куыд 

сбёрёг, афтёмёй вахмистртё 
Хадыхъаты Виссарион ёмё Со-
каты Константин систы Георгийы 
дзуары ёххёст кавалертё. Фёс-
таг азты иртасён куысты фёр-
цы фёзынд ног бёрёггёнён-
тё, ёмё раргом сты Бёхджын 
ирон дивизионы службёгёнёг не 

‘мзёххонтё – Георгийы дзуары 
кавалерты мыггёгтё. Хадыхъаты 
Виссарион ёмё Сокаты Констан-
тинёй уёлдай Георгийы дзуары 
ёххёст кавалертё систы Ирон 
полчъы службёгёнджытё: Яков 
Кошуба – Япойнаг хёсты архайды 
тыххёй; хистёр урядник Алыкка-
ты Афанас ёмё кёстёр урядник 
Дзгойты Бекмырзё.  

1915 азы 8-19 июны хёстыты 
архайгёйё, хъёбатырдзинад кёй  
равдыстой, уый тыххёй Георгийы 
дзуары 3-аг къёпхёны ордены ак-
каг систы Уырымты Иван, Дыгу-
ры Солёман, Биазырты Аврам, 
Колыты Саулох ёмё Уырысты 
Георги. 

1916 азы 9 мартъийы ёфсёд-
дон Абайты Иваны арвыстой, 
знаг йёхи кём басусёг кодта, уый 
базонынмё. Знаг ёй бафиппайд-
та, ёмё йыл сармадзантёй арт 
ауагътой. Абайы-фырт уёззау 
цёф фёци, фёлё, цы ран ём-
бёхст, уый уёддёр нё ныууагъ-
та ёмё йё хъахъхъёнён куыст 

дарддёр кодта, цалынмё йё, йё 
фарсмё чи февзёрд, уыцы бёх-
джын ёфсёддон – Калоты Геор-
ги нё раласта, уёдмё. 
Фёцёф нё иннё сгарёг Ан-

тон Акимов дёр. Йё цёф къух 
йёхёдёг куыддёртёй бабаста, 
афтёмёй хёцыд дарддёр дёр, 

цалынмё сын фёстёмё раз-
дёхыны бардзырд лёвёрд не 
‘рцыд, уёдмё. Сгарджытём уыцы 
бардзырд фёхёццё кодта бёх-
джын Сихъоты Иван. Фёндагыл 
цёугё-цёуын ёртё хатты фё-
цёф, фёлё йё хёс сёххёст код-
та ёмё ёрмёстдёр уёд аздёхт. 
Фёстёдёр нё хъёбатыр сгар-
джытё цыппарёй дёр хорзёх-
джын ёрцыдысты Георгийы дзуа-
ры 4-ём къёпхёны орденёй. 
Знаджы ныхмё хъёбатырёй 

кёй хёцыдысты, уый тыххёй Ге-
оргийы дзуары 3-аг къёпхёны ор-
денёй хорзёхджын ёрцыдысты: 
Дзугаты Алыксандр, Къониаты 
Ханджери, Тебиаты Харитон, 
Зантиаты Султан, Цёкулаты 
Георги, Кучиты Фома, Туаты 
Кирилл (Даргъ-Къохёй), Чъер-
джиаты Елбыздыхъо, Дзуга-
ты Хаджумар, Дзусты Мурат, 
Дауыраты Михал, Борис Экиев, 
Уататы  Барис, Бекаты Павел.

1916 азы 6 июлы хёстон цауты 
хъёбатырёй архайыны тыххёй 
Георгийы дзуары 4-ём къёпхё-
ны орденёй хорзёхджын ёрцыд 

Бёзойты Алыксандр, Георгийы 
дзуары 3-аг къёпхёны орденёй 
– Владимир Иорданов (сенато-
ры фырт), Георгийы дзуары 2-ём 
къёпхёны орденёй та – Карса-
наты Георги. 
Ирон полчъы бёхджын Улубиа-

ты Тотырбег та Георийы дзуары 
4-ём къёпхёны орденёй хор-
зёхджын ёрцыд, горёт Елиза-
ветграды Сыгъдёг Аннёйы номыл 
рынчындоны йёхи куы дзёбёх 
кодта цёфы фёстё, ёмё инё-
лар-адьютант къниаз Белосель-
ский-Белозерский уыцы рынчын-
дон куы бёрёг кодта, раст уыцы 
рёстёг. 

1916 азы 5 декабры Ирон полкъ 
бабёрёг кодта Бёрзонд къниаз 
Георгий Михаилы фырт ёмё пад-
дзахы номёй бёхджын ёфсёд-
донты стыр къордён ратта Геор-
гийы дзуёрттё, алы рёстёджыты 
хёстон цауты кёй фесгуыхтысты, 
уый тыххёй. Афтё, Георгийы 
дзуары 2-аг къёпхёны орден-
тё райстой Хекъилаты Афёхъо 

(уыдис ём 3-аг къёпхёны орден 
дёр), Биазырты Андрей, Афана-
сий Коваль (уыдис ём 4-ём ёмё 
3-аг къёпхёны ордентё дёр).
Георгийы дзуары 3-аг къёпхёны 

ордентё райстой: Хуытъинаты 
Матвей (уыд ём 4-ём къёпхёны 
орден дёр), Агънаты Сослёнбег 
(уыд ём 4-ём къёпхёны ордён 
дёр), Гуымецъаты Алыксандр, 
Дзодзиаты Малсёг (уыд ём 
4-ём къёпхёны орден дёр), Бу-
дайты Яков, Хёуытаты Васили, 
Реуазты Ханджери, Цъёхилты 
Андрей, Антон Лысоконь (Ёр-
хонкёйы станицёйё), Моргуаты 
Иван, Хъулаты Алыксандр. 
Георгийы дзуары 4-ём къёп-

хёны ордентё райстой: Гуг-
ниты Инал, Бётёгаты 
Алыбег, Гёдзаццаты Айтег, Ни-
колай Галаган, Антон Руденко, 
Отарты Григори, Гёбуты Ба-
рис, Сидахъаты Еналди, Чехой-
ты Хаджумар, Гуцаты Михал, 
Адырхаты Тимофей, Сугъараты 
Исахъ, Милдзыхты Рамазан, 
Темыраты Илья, Куыдзиаты Ге-
орги, Бороты Никъала, Скъиаты 
Хацу, Дзытиаты Барис, Хъеса-
ты Семен, Хосроты Константин, 
Сатцаты Умар, Хъазиты Георги, 
Белеккаты Владимир, Гозым-
ты Алексей, Къониаты Зауыр-
бег, Адырхаты Давид, Гагкой-
ты Никъала, Алыты Андрей, 
Дзытиаты Саламджери, Чиго-
ты Алексей, Гуыбаты Антон, 
Танхълаты Харитон, Цогойты 
Харитон, Ефим Осипенко, Фе-
дор Скрипка, Магкёты Алихан, 
Бырнацты Алыксандр, Гайттаты 
Мысост. 

9-ём ёфсады штабы сёрма-
гонд къорды рёнхъон Дауыраты 
Дмитри хорзёхджын ёрцыд Ге-
оргийы дзуары 4-ём къёпхёны 
орденёй, 1916 азы 19 ноябры 
хёстон цауты архайыны рёстёг 
кёй фесгуыхт, уый тыххёй. 

8-ём ёфсады командёгё-
нёг, инёлар Корниловы ёркасты 
фёстё 1917 азы Георгийы 
дзуары 4-ём къёпхёны орденёй 
хорзёхджын ёрцыдысты: кёстёр 
урядниктё Гугкаты Ефрем ёмё 
Дадианаты Алыксандр, бёх-
джынтё Мамиаты Варфоло-
мей, Улубиаты Мёхёмёт ёмё 
Сугъараты Алыксандр. 
Ацы бонмё куыд сбёрёг, аф-

тёмёй Бёхджын ирон полчъы 
90 адёймаджы хорзёхджын ёр-
цыдысты Георгийы дзуары алы 
къёпхёнты ордентёй. Ёмё уыцы 
нымёц ёххёст нырма нёу, уымё 
гёсгё куыст цёуы дарддёр. Ба-
зонын хъёуы, Георгийы дзуары 
алы къёпхёнты ордентё хёссёг 
не ‘мзёххонтёй цас уыд, канд уый 
нё, фёлё ма сё хъысмёт дёр. 
Сёрыстыр кёмёй стём, уый 
хъуамё зонём! Нё бёстёйы ис-
тори афтё рауад, ёмё сём кады 
бёсты ёнхъёлмё каст ёгъа-
тыр хъысмёт, хъыгагён. Чи дзы 
граждайнаг хёсты бацарёф-
тыд, чи Уёрёсе ныууагъта ёмё 
хуыздёр цардагур ёндёр бёстём 
фёлыгъд… Ног хицаудзинадимё 
чи сразы, уыдон та фёстёдёр 
репресситы амёттаг баисты. 
Уёдё цы зонём Георгийы дзуа-

ры ёххёст кавалерты тыххёй? 
Хорунжий хъазахъхъаг Яков Ко-

шубайы салдёттё амардтой ста-
ницё Котляревскийы 1917 азы 27 
декабры. 
Бётёхъойыхъёуккаг Алыкка-

ты Афанас куыста турбинщикёй 
крахмалы заводы Дзёуджыхъё-
уы. 1931 азы 14 декабры йё ёр-
цахстой ёмё ОГПУ-йы коллегийы 
уынаффёйё ёртё азмё хаст ёр-
цыд Уралмё. Раст уыцы рёстёг 
хаст ёрцыдысты Сокаты Констан-
тин ёмё Хадыхъаты Виссарион 
дёр. 
Цы сбёрёг иннёты тыххёй? 
Хъёдгёройнаг Чъерджиаты Ел-

быздыхъойён ЦИАССР-йы НКВД 
1937 азы 11 октябры рахаста фех-
сыны тёрхон. 
НКВД-йы тёрхонёй дёс азы ла-

герты арвыста елхотаг Сугъараты 
Исахъ дёр. 
Йё хъысмёт хуыздёр рауад, 

эмиграцимё чи ацыд, нё уыцы 
ёфсёддон Гайттаты Мысостён. 
Ёрцард Уругвайы. Фёлмён ёмё 
зёрдёхёлар, сыгъдёгцёсгом, 
ныхас кодта кавказаг ёвзаджы 
здёхтимё. Фёлё-иу ыл исчи куы 
фёгуырысхо, уырыссаг нё дё, 
зёгъгё, уёд ын уый ёфхёрдёй 
уёлдай нё уыд. Уругвайы уырыс-
саг минёварады уёнгтё, суанг сё 
сывёллёттё дёр, Мысосты уарз-
той, аргъ ын кодтой ёмё-иу ём 
арёх цыдысты уазёгуаты йё хёд-
зармё. Куыста ёфсёнвёндаджы 
компанийы. Арёзтой хидтё ёмё 
фёндёгтё. 
Ацы ёрмёджы кёй ранымад-

там, уыцы хъайтартён сё хъыс-
мёты тыххёй кёд исчи исты зоны 
кёнё исты фехъуыста, кёнё сём 
исты къамтё ис, уёд уё тынг 
арфёйаг уыдзыстём. Сё ном 
рохуаты цёмёй ма баззайа, сё 
кад немё цёра, ууыл бацархайын 
у нё алкёй хёс дёр. 

Феликс КИРЕЕВ,
историон наукёты кандидат 

    ХАДЫХЪАТЫ ХАДЫХЪАТЫ ВиссарионВиссарион

    ГАГЛОЙТЫ Анатоли
 Кём ис Хуыцау...
Тымбыл къухёй нё хойын
Мё риу – куы мын фёрисса.
Цы нё зонын – нё зонын,
Кёсы мём диссаг диссаг.
Мёхи хуымётёг хонын,
Нё дён ёгёртё зонёг.
Кём и Хуыцау – нё зонын,
Нё мыл амбёлд йё хонёг.

  Мыды мё дзул нё тулын,
  Мыдыбындз дзы фёдёлдон,
  Хуыцауёй хорзёх курын –
  Уёд хи кёрты мё уёрдон.
  Ёз хъёдмё суг нё хёссын,
  Нымад лёг дён нё хъёуы!
  Кёмёй хъёуы – нё тёрсын,
  Тёрсын, кёмёй нё хъёуы!

Мё риуёй зёрдё стонын,
Нёу мастён мын фёразон.
Кём и Хуыцау – нё зонын,
Мё Хуыцау у мё уарзон!
Фёлё хёрдмё куы скёсын,
Куы фенын арвы цъёхтё,
Хуыцауёй уёд фётёрсын,
Ёвзидынц мём йё зёдтё!

КОКОЙТЫ Махар
Фыййау дён

Мит уары ’мё уары,
Нё зымёг ёрцыд.
Мё рёгъау дёр хъармы
Йё фынтё уыны.
Мё куыдз дёр йё сихор
Дзидзайё кёны.
Мё уадындз ёмбисбон
Бёрзёндтыл нёры.
Фыййау дён нё хёхты,
Ёнцон у мё куыст.

Мё уд дзы нё тыхсы,
Ёз райсын мё мызд.
Хёдтулгёйё ласынц
Сё урс дзул тёвдёй,
Нё дёттё мын зарынц
Нёхи тёдзёнтёй.
Мё фосыл та бафтыд,
Сё нымёц – фылдёр.
Куы уа, уёд нё цард дёр
Уыдзёни хуыздёр.

Хёстмё
Мад хъёбулён хъарм хъёбыстё
Акодта йё кёрты,
Ёмё ацыдис уый хёстмё,
Ис ма йын ёмбёлттё...

  Уый фёцыдис даргъ фёндёгтыл
  Хёсты цырын артмё.
  Цыд быдыртыл ёмё рёгътыл
  Сау цыфыддёр знагмё.

Бонтё уёд цыдысты, мёйтё.
Сёхъуыст уац цыфыддёр,
Ёмё йын, бецау, йё мардмё
Иубон ёз фёцыдтён.

  Чи кёны фёллёйттё хёстёй,
  Бабын уёнт сёхёдёг,
  Адём та цёрёнт ёдыхстёй,
  Ма ’рвитёнт хъёргёнёг!..

 Газеткёсджыты сфёлдыстад  

Мё фыд
Кёсын дын дё къаммё, 
Мё уарзон хорз фыд.
Нё йё уагъта махмё,
Фыдгул нём куы цыд.
Лёууыдтё йё размё,
Ды кардёлвёстёй.
Фётардтай йё дардмё
Дё рухс уёзёгёй.

Дёхёдёг дёр тохы
Ыссардтай мёлёт.
Мёнёй уый нёу рохы,
Хёлар дын – дзёнёт.
Ёз дёр ныр дё фырт дён,
Мё цёуёт дёр – конд,
Куы хъёуа – хёцдзынён, 
Нё ивын дё зонд.

ЁЛБОРТЫ Беллё 
Фыццаг мит 

Ёруарыди мит нём цыппурс ёхсёв, 
Мёнё цы рёсугъд у урс ёхсёв. 

Уёларвёй кёлынц мыл къуыпатё.
Мё рустён кёнынц, цыма, батё. 

Зымёг ёрцыди нём дард ранёй
Урс бёхыл, раст, цыма, аргъауёй. 

Урс-урсид адардта бёстё,
Мё къахвёдтё уадзын мё фёстё. 

Уёладзыгон рухсдзаст изёртё 
Мысы ёнкъардёй мё зёрдё. 

Цыма та мё хъарм уаты бадём,
Нё кёддёры уалдзёгыл зарём. 

Нуёзтам мах амонды ронгёй,
Цинёфсёст бонты ёвзонгёй...

Ёрлёуттён мёнё нё цуры, 
«Цы кёныс?» – Мё зёрдё мём дзуры. 

Мё къах мё нё хёссы хёдзармё,
Мё сёнтты фёцёуын дё размё.

Цыма мём фёзындзынё дардёй,
Кёлынц мыл къуыпатё уёларвёй. 

Цыппурсы ёхсёв
Цыппурсы мёй кёронмё саузым ахаста. 
Зымёджы йё къах ацырдём нал ’мё нал хаста.
Раст ногбон ёхсёв фыццаг мит ёруарыди.
Урс миты бынёй зёххёй ницыуал зынди. 
Уарыди арвёй хёмпус митын гёлёбутё, 
Загътон мёхинымёр: «Ацы зёхх, мёнё цы рёсугъд дё!»
Цард мём фёкасти, цёмёндёр, ёрымысгё аргъау, 
Цёст нал федтаид иу сау тёпп никуыуал. 
Фёкастён ёнхъёлмё дём, фёлё нё фёзындтё, 
Чи зоны, ёмё уыдтай дё хъарм уаты рухс фынтё. 

Мыхуыры рацыд Гадзиа-
ты-Бёлёуты Фузёйы ног
чиныг «Высокие дарования
горянок». Чиныджы ис уацтё
Ирыстоны зындгонд сылгой-
мёгты тыххёй. Бакёсён дзы 
ис ёрмёг сёдё сылгойма-
гёй фылдёры тыххёй цыбыр 
уацхъуыдтё.
Чиныг балхёнён ис Национ му-

зейы: Сабырдзинады проспект 9, тел.:
8-989-132-07-19, науёд та – чингуыты дука-
нийы: Сабырдзинады проспект, 12.

 Ног чиныг  

Фёлтёрты фарны рёзтён 
«Цард ёмё дё дуне базонын куы фёнда, уёд уал дё мыггаг базоны-

ныл бацархай» Ацы ёмбисонд  нё фыдёлтёй хуымётёджы не ‘рхёц-
цё  ныры дугмё. Йё нысан ёмё хъуыды  ёхсёнады куыд хорз кусы, 
бинонты, иумёйагёй, мыггаджы  иудзинад ёмё фарныл куыд ахады, 
фёлтёрты кёрёдзийён куыд зонын кёны, уый бёрёг у,  Ирысто-
ны алы мыггёгтё дёр сёхи  Ныхёстё, уынаффёдонтё, хёрзаудён 
фондтё ёмё мыггаджы чингуытё кёй аразынц, уымёй. 
Цард ёмё кёстёрты фидён иу-

мёйагёй фёлтёрты ’хсён, хистёр 
ёмё кёстёр зонын, ёнгомдзина-
дёй  рухс ёмё бёллиццаг у, уый  
раджы банкъардта  зындгонд жур-
налист, фыссёг, публицист, УФ-йы 
Журналистты цёдисы уёнг, газет 
«Рёстдзинад»-ы сёрмагонд уацхёс-
сёг, цёстуарзон ёмё зёрдёхё-
лар хистёр Хёмыцаты Морис.  Йе 
сфёлдыстадон куысты ныр 40 азёй 
фылдёр, ныффыста сёдёгай зёр-
дёагайгё публицистон ёмё про-
заикон уацмысы, рауагъта аивадон 
литературё, бёстёзонынад, спорт 
ёмё Ирыстоны хъёуты историимё 
баст бирё хорз чингуытё. Уыцы ахс-
джиаг ёмё бёрнон хъуыддёгтё 
кёнгёйё, рагёй фёндыд Морисы 
йёхи мыггаджы историйы ёрмё-
джытё, Хёмыцаты мыггаджы рагду-
гёй абонмё цы цаутё ёрцыд ёмё 
сём цы зындгонд, зондджын ёмё 
фендджын адём уыд ёмё ис, уы-
доны тыххёй дёр бёрёггёнёнтё: 
таурёгътё, документалон ёрмёг, 
къамтё, историон цаутё бамбырд 
кёнын ёмё сё иу чиныджы рауа-
дзын.  
Хъуыддагён йё сёр – сындз, 

фёлё дзы цёмёй сой уа, 
ууыл Морис  архайдта дыууё 
азёй фылдёр, хал халыл ёвёрё-
гау, ёрмёг ёмбырд кодта, алкё-
цыйыл дёр бёлвырд ёмё бёстон 
кусгёйё. Уыдонёй иутё ист сты 
йёхи архивёй, иннётё та йём 
хастой  йё мыггаджы алы фёлтёр-
ты минёвёрттё, Цёгат ёмё Хус-
сар Ирыстоны, нё бёстёйы алы 
рёттёй нёртон Хёмыцы фёдонтё. 
Афтёмёй  ёрёджы Дзёуджыхъёуы 
чингуытё ёмё газетты рауагъдад 
«Осетия-Полиграфсервис»-ы тема-
тикон  чингуыты сери «Ирыстоны 
мыггёгты»  фёлгёты рухс федта 
бакастёй аив ёмё мидисёй хъёз-
дыг чиныг «Хёмыцатё» Разныхас ын 
ныффыстой Хёмыцаты Ахуырбеджы 
фырт Георги ёмё Хёмыцаты Мо-

рисы фырт Таймураз. Ног чиныджы 
ёрмёджытё фыст сты уырыссагау, 
дыгуронау ёмё иронау.  
Фыццаг сёргонд  хуыйны «Нё рай-

дайён» Ис дзы Хёмыцаты мыгга-
джы равзёрд, сё фыццаг цёрёнтё 
ёмё се ‘рвадёлты тыххёй  мидис-
джын бёрёггёнёнтё, мыггагёй 
фёсарёнтём чи афтыд  уыдоныл 
историон наукёты доктор, Цёгат 
Ирыстоны Абайты Васойы номыл 
гуманитарон ёмё социалон ирта-
сёнты институты хайады сёргълёу-
уёг Мёрзойты Исламбеджы ёр-
мёг,  Фыдыбёстёйы Стыр хёсты 
чи архайдта, хъёбатырёй дзы чи 
фёмард, сёрёгасёй дзы чи сём-
бёлд йё къонайыл, уыцы хъёбатыр 
Хёмыцаты фёсивёды цард ёмё 
лёгдзинады тыххёй зонёнтё. Хи-
цён сёргонды  бакёсён ис  мыг-
гаджы  таурёгъон хъёбатыр чысыл 
Хёмыцы тыххёй таурёгътё, исто-

рион хабёрттё, йё номыл зарёджы 
цалдёр варианты. 
Ссёдзём ёнусы  астёу ёмё 

абоны царды политикё, экономи-
кё, ахуырад, медицинё, зонад, 
промышленность, культурё ёмё 
литературёйы, спорт ёмё царды 
ёндёр къабёзты Хёмыцатёй куыд 
хуыздёрёй, афтё сёхи чи цы хуы-
зы равдыста, ёхсёнад ёмё адё-
мён цёмёй хорзы цыдысты ёмё 
цёуынц, уый тыххёй дёр чиныджы 
ис, бёлвырд ёрмёджытё. 
Алы сёргонды дёр цы ёрмёг ис, 

уый хъуыды ёмё ахсджиагдзинад, 
цёмёй хуыздёр ёмё бёлвырд-
дёр уа, уый тыххёй  дзы ис, алы 
рёстёджыты ёмё уавёрты ист 
къамтё, Хёмыцаты мыггаг цы хо-
хаг ёмё быдираг хъёуты цардысты 
ёмё цёрынц, уый тыххёй хабёрт-
тё. 
Чиныг «Хёмыцатё» ёрмёгёй 

ёмё мидисёй хъёздыг рауайа, 
уымён йё аразёгён фёахъаз  
сты  РЦИ-Аланийы Национ наукон 
библиотекё ёмё нё республикёйы  
паддзахадон архивон службёйы 
ёвёрёнтё. 
Ног чиныг «Хёмыцатё»-йы автор-

саразёг  бузныг зёгъы, мыггаджы 
минёвёрттёй Хёмыцаты Анато-
ли, Авдан, Арсен, Георги, Таймура-
зён ёмё сё хёрёфырт Тъуриты 
Сосланён йё бёрёггёнён ёмё 
иртасён куысты, стёй чиныджы 
къухфыст цёттё кёнын ёмё ра-
уадзыны хъуыддёгты йё фарсмё 
кёй ёрбалёууыдысты, уый тых-
хёй. Йё тираж у  150 экземпляры. 
Хорз ёххуыс у, канд мыггаджы алы 
кары фёлтёртён нё, фёлё ма 
историктё, ахуыргёнджытё, жур-
налисттё, аспиранттё, студенттён 
ёмё скъоладзаутён. 
Чиныгаразджытё нын сёхёдёг 

куыд загътой, афтёмёй ныр та кус-
дзысты  йё дыккаг хайыл. Нё зёр-
дё сын зёгъы фидар ёнёниздзинад 
ёмё ног  сфёлдыстадон уёлахизтё 
сё арфёйаг ёмё хъёугё сфёл-
дыстадон, рухстауён бирёвёрсыг 
зёрдиаг  архайды.  

ГАСАНТЫ Валери,
Дзёуджыхъёуы Хетёгкаты 

Къостайы номыл Ирон 
литературёйы музейы 
хистёр зонадон кусёг 

 Фыссынц «Рёстдзинад»-мё  

Ног азы арфётё 
Ног азёй кёд цалдёр боны ра-

уад, уёддёр нырма йё тыхы 
ис, ёмё мё фёнды газет 

«Рёстдзинад»-ы кусджытён раарфё 
кёнын. 
Ёнёниз ёмё ёнёмастёй кусут уё 

бёрнон бынётты. 
Ног азы чи цёмё бёллы, уый йё 

къухы бафтёд. Абайты Васойы ка-
рёнмё фёцёрут уе ’ппёт дёр. Уый 
та рухсаг уёд. Йё бон куыд у,  афтё 
ныл уыцы бёстёй дёр ауддзён ёмё 
нын кёд баххуыс кёнид. Кёд  ирон 
адём се ’ргом  аздахиккой ирон ёв-
загмё ёмё райдаиккой иронау дзу-
рын, кёсиккой нё ирон иунёг газет 
«Рёстдзинад».
Куыд ис уымён уёвён, ёмё ирон 

хёдзар уёвгёйё, нё адёмон газет 
ма исай. Ёрмёст ёй нё хицауад куы 
рафыссиккой, уёддёр цас хорз уаид, 
ёппындёр ёй ма кёсёнт, фёлё йё 
тиражён баххуыс кёнёнт. Йё тираж-

мё мё цёст ёркёсын дёр нё фё-
уарзы, ёртё минмё дёр ма хёццё 
кёнёд, уый куыд у? Кёддёрты-иу 
ёстдёс минёй фылдёр уыдис, ныр 
та?
Арфёты ёфсон та уын мё хъёсты-

тё фёкодтон, мё маст нал баурёд-
тон. 
Кёддёрты, скъоладзау ма куы уыд-

тён, уёд ёй хорз хъуыды кёнын, 
хёдзари-хёдзар-иу зылдысты ёмё 
дё фёнда, ма фёнда, дё бон у – нёу, 
газеттё фыссын кодтой. Ныр цёуыл-
нё кёнынц афтё, ёрмёст та сёрды  
астёу коммуналон лёггёдтыл схёц-
дзысты. Пенситём капеччытё бафта-
уынц ёмё нын сё уайтагъд нё фар-
сёй фёкёнынц. 
Иу хатт ма уын арфё кёнын: Ног азы 

бёрёгбоны фёдыл. Рёсугъд бёрёг-
бёттё уыл кёнёнт, чи уын ис, уыдо-
нимё. Арфёйаг ут. Царды хорздзи-
нёдтёй хайджын ут.

Рагон уыци-уыцитё уём ёрви-
тын, фехъуыстон сё мё фыды ма-
дёй.

Къодахы бын лыстытё 

Даргъ лёгыл цыбыр рон

Дуду къуыппыл дуду цъиу.

Тулы, тулы ёмё бёстём нё хёццё 
кёны.

ХОСРОТЫ Заремё,
Джызёлы цёрёг

(карчы бын цъиутё)

(хид доны сёрты)

(ёнгуырстан)

(авдён)

Армхёст

Сбёрёг сты Цёгат 
Кавказы чемпионтё 

Дзёуджыхъёуы Хъуылаты Бадзийы номыл спорти-
вон галуан «Манеж»-ы ивгъуыд къуыри армхёстёй 
(армрестлингёй) сбёрёг сты Цёгат Кавказы федера-
лон зылды тыхджындёр нёлгоймёгтё ёмё сылгой-
мёгтё цыппар кары спортсменты ’хсён. 
Ёрыгон ёмё фёсивёдон 

кары  спортсменты ерысты 
фёуёлахизуёвджытимё 
спортуарзджыты базонгё 
кодтам нё газеты 15 ёмё 
17 январы номырты. 
Фёстаг дыууё боны, 16, 

17 январы, ерыстё цыдысты 
хистёр спортсменты ’хсён. 
Нё федералон зылды чем-
пион суёвыныл ерысы ба-
цыдысты 97 нёлгоймаг 
ёмё 21 сылгоймаг спорт-
смены.
Сылгоймёгтё цы аст 

уёзы ерыс кодтой, уым се 
’ппёты дёр 1-аг бынёттё 
бацахстой ирыстойнаг чыз-
джытё. Ёппёты рогдёр 
уёзы (50 кг онг 1-аг бынат 
бацахста нё 16-аздзыд чызг 
Моститы Эллинё, ацы уё-
лахиз ын уыд дыккаг. Ёртё 
боны раздёр ма уый 1-аг 
бынат рамбылдта 16-18-
аздзыд чызджыты ‘хсён. 
Иннё уёзты уёлахиз-

дзаутё систы: 55 кг – Ири-
нё Лапшина, 60 кг – Гер-
гиты Даринё, 65 кг – 
Дзигойты Стеллё, 70 кг 
– Мёргъиты Аделинё, 80 
кг – Черчесты Динарё, 90 
кг – Къадзты Зитё, 90+кг 
– Дудиаты Дианё. Нё 
чызджытён ёндёр рёттёй 
ныхмёлёуджытё уыдысты 
ёрмёстдёр Хъёрёсе-
Черкесты Республикёйё 
ёрбацёуёг ёртё чызджы. 
Уыдонён бантыст дыууё 
ёвзист ёмё иу бронзё 
хёрзиуджытё рамбулын. 
2-аг бынёттё бацахстой: 55 
кг онг уёзы Аминат Кой-
чуева, 90+ уёзы та София 
Кенжева. Бронзё май-
данёй хорзёхджын ссис 
90+кг 3-аг бынат бацахсёг 
Мадинё Абайханова. 
Чемпионаты нёлгоймёг-

ты ерыстё рауадысты тынг 
цымыдисаг. Алы уёзы дёр 
фыццаг бынат рамбулыныл 
цыдысты хъазуатон тохтё. 
Ёппёты рогдёр уёзы (55 
кг онг) Харебаты Георги 
ёмё Хъёрёсе-Черкесты 
Республикёйы минёвар 
Мухаммад Байрамуковы 
’хсён уёлахиздзауы сбё-
рёггёнынён бахъуыд уё-
лёмхасён фембёлд. Уыцы 
фембёлд уёлахиз ёрхаста 
Харебаты Георгийён. 

60 кг онг уёзы 1-аг бынат 
рамбылдта Абдуллах Бай-
кулов (Хъёрёсе-Черкесты 
Республикё). Йё фёстё 
2-аг бынат дёр бацахста йе 
’мзёххон спортсмен Ахмат 
Айбазов. Ацы уёзы 3-аг 
бынат бацахста фёсивёды 
кары (19-21 азы) 1-аг бы-
нат бацахсёг ирыстойнаг 
армрестлер Саламты Сёр-
мёт. 65 кг онг уёзы дёр 
1-аг бынат бацахста хъёрё-
сейаг спортсмен Али Чип-
чиков. Йё фёстё 2-аг ёмё 
3-аг бынёттём рацыдысты 
Ирыстоны минёвёрттё 

Хуыбаты Ирбег ёмё Бо-
коты Ёхсарбег.
Ирыстойнёгтё 1-аг 

бынёттё ёдёппётёй ба-
цахстой аст уёзы. Иннё 
ёртё уёзы уёлахиздзаутё 
систы Хъёрёсе-Черкесты 
Республикё (дыууё) ёмё 
Дагестаны иу минёвёр. 

70 кг онг уёзы сыгъзё-
рин майданёй хорзёхджын 
ссис Саулохты Азёмёт, 
75 кг та Гёдзаонты Вла-
димир. Уый ёртё боны 
размё 19-21-аздзыд нёл-
гоймёгты ерысты дёр 
рамбылдта 1-аг бынёттё 
дыууё къухёй дёр ёмё 
йын уый ас нёлгоймёгты 
ерысы дёр бантыст. Влади-
миры фёстё 2-аг бынат ба-
цахста нё иннё 18-аздзыд 
лёппу Гаглойты Хъазыбег. 
Иннё уёзты уёлахиздзау-

тё систы: 80 кг – Дзебойты 
Зауыр, 85 кг – Къадзаты 
Олег, 90 кг – Хёбёлаты 
Арсен, 100 кг – Бестол-
ты Сослан, 110 кг – Мус-
лим Ангутаев (Дагестан), 
110+кг – Хъазиты Гоча. 
Фёуёлахизуёвджытёй 

уёлдай ма ирыстойнаг спорт-

сментёй призон бынёттё 
бацахстой: 55 кг – Дзан-
сохты Сослан – 3-аг. Уый 
ацы уёзы фёсивёды ’хсён 
ерысты ёртё боны раз-
дёр бацахста 1-аг бынат, 

3-аг бынат 60 кг онг уёзы 
бацахста Саламты Сёрмёт. 
110+ кг – уёзы та бронзё 
майданёй хорзёхджын сси 
Наниты Даниил. 
Командёты ’хсён 

РЦИ-Алани 428 очкоимё 
бацахста 1-аг бынат, 2-аг 
бынатмё рацыди 126 оч-
койы ёрёмбырдгёнёг 
Хъёрёсе-Черкесты Респуб-
ликёйы командё, 3-аг та 
ссис Дагестаны Республикё 
81 очкоимё. 
Уёлахиздзаутё ёмё при-

зон бынёттё бацахсджытё 
хорзёхджын ёрцыдысты 
майдантё, грамотётё ёмё 
дипломтёй. 
Спортсментё ёмё коман-

дётёй уёлдай ма, бёрёг-
гонд ёрцыдысты ёнтыст-
джындёр тренертё дёр. 
Уыдоны ’хсён уыдысты: 
Рамазан Тамбиев (Хъё-
рёсе-Черкесты Республи-
кё), Цъёхилты Таймураз, 
Золойты Артур, Аркъауты 
Оксанё, Золойты Мё-
ирбег, Хъараты Валери, 
Хуадонты Артур, Болата-
ты Владимир, Хуыбылты 
Бондо, Гусалты Альбинё, 

Лелаты Аркади, Цоциты 
Ибрагим (иууылдёр – РЦИ-
Аланийё).
Ерысты ацыды тых-

хёй РЦИ-Аланийы Арм-
рестлинджы федерацийы 

президент, Уёрёсейы 
сгуыхт тренер ёмё спорты 
сгуыхт мастер, дунейы 9 
хатты чемпион Цъёхилты 
Таймураз загъта: «Ерыстё 
ацыдысты ёнёкъуыхцыйё, 
ёмё уый у ёхсызгон. Фа-
ронимё абаргёйё, ацы аз 
нё ерысты архайдтой зын-
гё фылдёр спортсментё. 
Уый дзурёг у, нё федера-
лон зылды армхёст пара-
хатдёр кёй кёны, ууыл. 
Зынгё сёрёндёр архайд 
кодтой Хъёрёсе-Черкесты 
Республикёйы спортсмен-
тё. Нё уазджытё иууылдёр 
разыйё баззадысты ерыс-
тё цы уавёрты цыдысты, 
уымёй. Нё спортсментё 
зынгё фылдёр хёрзиу-
джытё кёй рамбылдтой, 
уый кёдфёнды дёр вёййы 
ёхсызгон, фёлё нё хъуыды 
кёнын хъёуы нё фидёны 
ерыстыл. Уыдон та сты Уё-
рёсейы чемпионат ёмё 
ёрыгётты ерыстё. 
Ёрыгёттё ёмё фёси-

вёды ерыстё мартъийы 
цёудзысты Орелы, уый 
фёстё та уым апрелы 
цёудзён нё бёстёйы 
чемпионат. Уым нё рав-
дисын хъёудзён нё сёрён-
дзинад, ёмё хъуамё нё 
спортсментё ахём бёрнон 
ерыстём уой хорз цёттё. 
Уый тыххёй сын саразын 
хъёудзён ёппёт уавёр-
тё дёр. Ацы ран тыхджын-
дёртимё чи уыди, нё уыцы 
нёлгоймаг ёмё сылгой-
маг спортсментёй уёлдай 
ма Уёрёсейы чемпионаты 
хёцдзысты нё зындгонд 
спортсментё цалдёрёй. 
Нё зёрдё дарём, нё 

бёстёйы тыхджындёрты 
’хсён мах хъомылгёни-
нёгтё зынгё бынат кёй 
бацахсдзысты, ууыл».

БАСКАТЫ Уырызмёг,
къамтё систа 

Татьянё ШЕХОДАНОВА

Тарст, дам, базыртё базайын кёны
Ё

хсёзём къласмё  
цыдаин ёмё-
иу колхозы дёр 

акуыстон: кём – гал-
тё скъёрёгёй, кём-
иу каникулты хуыгёсён 
ёххуыс кодтон. Иу фёззы-
гон бон, ноябры, ёвзёр-
стой зёронд галтё, хъом-
тё, семё ма иу къамбец 
дёр уыд ёмё мён дёр 
семё акодтой. 
Нё хъёуёй районмё 

6 километры уыд ёмё 
сын ёххуыс кодтон. Зё-
ронд фос кём истой, уый 
хицау сомихаг лёг уыд, 

11 сахатмё-иу иста фос, 
уый фёстё сыл-иу дуар 
сёхгёдта. Баргё та сё 
боны 3 сахатёй фёстёмё 
кодта, цёмёй сёххормаг 
уыдаиккой, ёмё сё уёз 
къаддёр рауадаид. 
Цыппар сахаты ёмё 

ёрдёг уым фёбад-
тён. Къамбецы нё рай-
ста,  лёгтё йё мёнён 
фёстёмё рарвыстой. 
Фёндаг цыд хъёуы 
астёуты. Фёндагён йё 
райдайён хёрд фёндаг 
уыд, стёй фёрёзгонд. 
Хёрдыл куы схызтён, 

уёд къамбец ёрхуыссыд, 
ёвёццёгён сдойны ёмё 
бастади, мёхёдёг дёр 
сдойны дён. 
Нёмын ёй, фёлё 

йём нё хъары, йё 
хъустё батилы, зёгъгё, мё 
ныууадз. Талынг кёнын 
райдыдта. Хъуыды кё-
нын, ныууадзон ёй ёмё 
хёдзармё алидзон, 
фёлё мын ёй куы фи-
дын кёной. Уалынмё мё 
амондён рагъёй бирёгъ 
нынниудта, кёцёйдёр – 
иннё дёр. Къамбец йё 
хъустё фёхъил кодта, 

уыцы-иу гёпп фёкодта. 
Ёз дёр фёцырд дён ёмё 
йын йё къёдзил ацахстон 
ёмё лидзём. Бауырнёд 
уё, 5 километры ссёдз 
минутмё слыгъдыстём. 
Хъёумё куы бахёццё 
стём, уёд къёдзил су-
агътон, фёлё къамбец 
цалынмё фермёйы раз-
мё бахёццё, уёдмё не 
’рлёууыд. Тарст, дам, ба-
зыртё базайын кёны. 

ДЗЕБЫСАТЫ Георги, 
Джызёлы цёрёг

 Цыбыр радзырдтё  

Тъёпёнёг
Саухал «Дыццёджы базары» бахи-

зёны царвы тъёпёнёг ёрёвёрдта.
– Хорз лёг, дё царв хёрзад у? – йё 

разы алёууыд сёудёджергёнёг Ал-
махситт.

– Фен ёй, – Саухал ём царвы 
къёртт балёвёрдта. 

– Пау... Пау... Пау.., – ахордта цар-
вы къёртт Алмахситт. – Иттёг хорз у, 
фёлё цёй аргъ у?

– Дё цёсгом цас хъёцы, ууыл дын 
ёй ратдзынён.

– Гым... мы.., – йё къёбут аныхта 
сёудёджер, – Дёс туманы дын фаг 
у?..

– Фагёй ма фыдёр дёр сты.
– Уёдё ёз исты мигёнён алхёнон 

ёмё йё уырдём равдёлон кёнон, – 
лёг фёстёмё фёзылд.

– Цы ма йё равдёлон-бавдёлон 
кёныс?
Ёд тъёпёнёг ёй ахёсс, ёрмёст 

иу ёй иннё дыццёджы ардём ёрба-
хёсс, – дзуры йём Саухал, ёхца райс-
гёйё.

– Ой, дё цёрёнбон бирё ёрбауа, 
кёд цёй хорз лёг дё! – Алмахситт 
тъёпёнёг йе уёхскыл авёрдта ёмё 
даргъ санчъехтёй фёцёуёг.

– Ми-ха-ха, – ныххудт Саухал, – Мё 
тъёпёнёг хорз аргъыл ауёй ис! Царв 
дзы уёле иу ёнгуылдзы бёрц йеддё-
мё нёй, иннё уымёл фёнык у…

Фисынмё ныхёстё
Саухал иу хылы йё сыхаджы сёр 

лёдзёгёй ныццавта ёмё йё ахёсто-
ны бакодтой.
Йё ус ём бёрёггёнёг бацыд ёмё 

йё ахёсты дёргъытё уёлёдарёсы 
куы ауыдта, уёд йё цёссыгтё ёркал-
дысты.

– Дёлёмё ёрхауёд Хуыцау! Кёд 
дё зёронды ’рдём къёлёнчойы цы 
смидёг кодта, уёд!..

– Хуыцауы аххос нё уыди, фёлё 
мёхи, – Саухал ёнёбары худт бакод-
та.

– Ам фесёфдзынё, нё лёг, фе-
сёфдзынё, – ус йё сёр хъарёггё-
нёджы тылд бакодта.

– Усай, фисынмё ныхёстё та рай-
дыдтай, – фёмёсты Саухал, – куыд 
хъуамё фесёфон, бон нё цыппар ны-
мады куы кёнынц, уёд?!

Ёнёстёг дзидза
Дзидзауёйгёнёг тёрёзтыл ёвёрд 

дзидзатыл цалдёр стёджы баппёрс-
та.
Саухал ёнёдзургёйё стджыты ап-

пёрста ёмё йё дзыпп бахоста.
– Хорз, хорз, – уёйгёнёг агъды 

фёлмёнтёй дзидзатыл ёрёвёрдта.
Саухал сё хызыны нывёрдта. Ёхца 

тёрёзтыл ёрёвёрдта ёмё араст.
– Фёлёуу-ма, хорз лёг, – уёйгё-

нёг йё фёстё рауад.

– Цы кёныс? – ёрлёууыд Саухал.
– Йе-е-ед у... Ёхца ма хъёуы...
– Цы ёмбёлы, уый дын ныууагътон.
– Ёнёстёг дзидзайён дыууё аргъы 

фёисём.
– Нёй мём ёндёр ёхца!
– Уёдё мын дё дзыпмё цёмён 

амыдтай?
– Уым ёхца нёй, – бахудт Саухал. 
– Уёдё дзы цы ис?..
– Мёнё йё фен… – Саухал йё 

дзыппёй егъау уираг дур сласта.
– Ёмё мын уый лёвёрдтай?!
– Дётгё нё, фёлё мын стджытё 

куы сбарстаис, уёд дын дзы дё тыл 
ныппёрстаин!

Горётаг хёрёфырт
Саухалы хилдасёг къёлётджын 

бандоныл ёрбадын кодта:
– Хъёуккаг адём сёхи сапонимё 

дасын нё фёуадзынц ёмё сё хусёй 
ёрдасын!..
Хилдасёг къуымых сёрдасёнёй да-

сын райдыдта лёджы. Саухал йё рыст 
тыххёй уромгёйё, йё цёстытё цар-
мё ныццавта.
Йё иу рус тыххёйты даст фёцис.
– Иннё рус сапонёй хорз сфынк 

кён! Ёз горётаг хёрёфырт дён!, 
– йе стыгъд русмё фёлёбургёйё, 
ныхъхъёр кодта Саухал.

СЛАНТЫ Руслан

